
GOUVÈNÈ CUOMO ANONSE PWOJÈ EFIKASITE ENÈJI NAN 10 KANPIS SUNY POU EKONOMIZE $3,5 

MILYON CHAK ANE EPI KONSTWI KOMINOTE KI PI PWÒP 

 

Yon Seri Pwojè Build Smart NY, NYPA ap Egzekite, te Prezante nan Purchase College Jodi a 

 

Gouvènè Andrew M. Cuomo jodi a te anonse yon patenarya ant New York Power Authority (NYPA) ak 

State University of New York (SUNY) pou aplike mezi efikasite enèji nan 10 kanpis SUNY ki pral fè rezo 

inivèsite a ekonomize $3,5 milyon chak ane epi kontribiye nan kominote ki pi pwòp. Pwojè yo pral 

diminye itilizasyon enèji maksimòm rezo inivèsite a nan apeprè 3,6 megawat (MW)— ki sifi pou pote 

kouran nan 3,600 kay òdinè—epi ede elimine 21.000 tòn emisyon gaz ki gen efè sè chak ane.  

 

“Nan kad Build Smart NY, n ap garanti gouvenman Eta New York ap diminye enpak nou sou enviwonman 

an epi ekonomize lajan kontribiyab,” te deklare Gouvènè Cuomo. “Patenarya sa ant NYPA ak SUNY se 

yon bèl egzanp gouvenman kap travay ansanm pou reyalize efikasite epi diminye itilizasyon enèji ak 

emisyon gaz ki gen efè sè – anplis l ap ankouraje kwasans travay nan sektè wot teknoloji sa. Pwojè sa yo 

pral pote ekonomi $3,5 milyon chak ane epi ogmante efò nou pou konstwi kominote ki pi pwòp atravè 

eta a.” 

 

Pwojè yo, kitseswa nan devlopman oubyen ki te fini nan lane 2013, fè pati inisyativ Build Smart Gouvènè 

Cuomo a kap chèche diminye itilizasyon enèji nan enstalasyon eta a posede oubyen ap jere nan 20 

pousan distans pou n rive 2020. $80 milyon yo ki nan enstalasyon efikasite enèji nan 10 kanpis SUNY 

atravè eta a gen ladann pwojè ki konsènen nouvo ekleraj, modènizasyon chofaj ak vantilasyon, nouvo 

motè elektrik ak ranplasman chodyè ak refwadisè. 

 

Responsab SUNY ak NYPA te reyini jodi a nan SUNY Purchase College, tou pre White Plains, kote yo te 

prezante plis pase $22 milyon nan pwojè efikasite enèji NYPA ap finanse epi egzekite. Anplis travay la 

nan Purchase College, evenman an te prezante tou amelyorasyon ekonomi-enèji nan kanpis SUNY 

annapre yo: University at Buffalo, College at Brockport, SUNY Buffalo State, SUNY Canton, SUNY 

Cobleskill, SUNY Downstate Medical University (New York City), SUNY College of Environmental Science 

and Forestry (Syracuse), SUNY Maritime College (New York City) ak SUNY Upstate Medical University 

(Syracuse). Tanpri klike la a pou jwenn plis enfòmasyon sou kanpis sa yo: 

“Patenarya tankou pa NYPA ak SUNY an se egzanp kalte modèl komèsyal otonòm y ap aplike anba 

lidèchip Gouvènè a pou modènizasyon enfrastrikti ak kreyasyon ak konsèvasyon dyòb nan tèt ansanm ak 

antrepriz sektè prive,” te deklare Richard L. Kauffman, prezidan Enèji ak Finans pou Eta New York ak 

prezidan pou Eta New York ak prezidan pou New York State Energy Research and Development 

Authority (NYSERDA). 

 

“NYPA ap travay men nan men ak SUNY pou reyalize objektif efikasite enèji li a,” te deklare Gil C. 

Quiniones, prezidan ak Direktè Jeneral NYPA. “Gen yon pwovèb ki di ‘ou pa ka jere sa w pa ka mezire,’ 

epi grasa egzijans rapò estrik ki kreye nan kad pwogram Build Smart NY Gouvènè Cuomo a, Eta New York 

pa janm pi byen pozisyone konsa pou reyalize kokenn rediksyon enèji.” 

 

“SUNY pran gwo angajman pou l reyablite, renove ak konstwi fasilite nan mannyè ki gen plis efikasite 

kou ak efikasite enèji, epi chak bilding ki konstwi sou yon kanpis SUNY nan dis lane ki sot pase yo te 

konsevwa nan kategori LEED Ajan oubyen pi wo,” te deklare Rektè SUNY a, Nancy L. Zimpher. “Grasa 

patenarya nou an ak New York Power Authority, yon seri pwojè ekonomi enèji te kòmanse sou kanpis 

nan tout New York, sa ki reyalize kokenn amelyorasyon nan efikasite enèji. Nou espere ogmante efò sa 

yo nan efò pèmanan inisyativ Build Smart NY Gouvènè Cuomo a.  

 

Nan SUNY Purchase College, NYPA te reyalize twa esè efikasite enèji ki gen gwo enpak nan lane 2013, tankou:  

• Enstalasyon yon ranplasman ki koute $11 milyon pou yon refwadisè ki gen apeprè 40 lane ak 

yon sistèm refwadisman ak vantilasyon stokaj glas kap desèvi tout kanpis la epi fè kolèj la 

ekonomize $380.000 chak ane.  

• Egzekisyon yon pwojè $10 milyon pou ranplase rezo HVAC a ki gen 40 lane egzistan pou 

reponn ak egzijans tanperati ak imidite yo nan Neuberger Museum  sou kanpis la ki nesesè pou 

re-akreditasyon enslatasyon an nan American Association of Museums. Pwojè a diminye 

konsomasyon enèji mize a nan plis pase 30 pousan epi bay 30 pousan plis refwadisman.  

• Devlopman premye Plan Direktè Enèji a pou nenpòt kanpis SUNY nan kad Build Smart NY pou 

ede kolèj la reyalize pi gwo ekonomi-enèji nan jou kap vini yo.  

 

Se antrepriz kontraktyèl RCM Technologies ak AECOM ki te reyalize travay la nan SUNY Purchase. 

 

NYPA pran angajman pou l bay $450 milyon nan finansman bon mache pou enstalasyon eta ak yon lòt 

$350 milyon pou lòt pwogram efikasite enèji nan benefis gouvenman konte ak lokal nan kad inisyativ 

Build Smart NY Gouvènè a.  

### 

 

Wa p jwenn lòt nouvèl nan sitwèb www.governor.ny.gov 

Eta New York | Executive Chamber | press.office@exec.ny.gov | 518.474.8418 


